
БОЛАЛАРДА ЖАҒЛАР ЙИРИНГЛИ ПЕРИОСТИТИНИНГ УЗИГА ХОС КЕЧИШ ХУСУСИЯТЛАРИ 

АННОТАЦИЯ 
Долзарблиги: Юз-жағ сохаси одонтоген йирингли касалликларини даволаш ва ташхислаш болалар стоматологиясининг долзарб 

муаммоларидандир. Кўп муаллифларнинг фикрича бу каби касалликлар хозирги вақтда тиббиёт жаррохлигининг 21 %ни, 
стоматологиянинг эса 52 % ни ташкил қилмоқда. Одонтоген йирингли яллиғланишларнинг болалар ёшида учраши ўзига хос бир нечта 
болалар организми тузилишининг хусусиятларига боғлиқ: орган ва тўқималарнинг тузилиши, шаклланмаган иммунитет, лимфа 
системасининг яхши ривожланганлиги, жағ ва тишлар тузилишининг анатома-физиологик хусусиятлари, орган ва тўқималарнинг осон 
зарарланиши шулар жумласидандир. 

Калит сўзлар: жағ, тиш, юз-жағ сохаси, йирингли яллиғланиш, гиперемия, шиш, тўқима, орган хусусиятлари, микроблар 
 

Feruza Kamalova R. 
Ferangiz Juraeva K. 

Bukhara State Medical Institute 
 

FEATURES OF THE COURSE OF PURULENT PERIOSTITIS OF THE JAWS IN CHILDREN 
 ANNOTATION 

It is known that the diagnosis and treatment of inflammatory diseases of the maxillofacial region is one of the main problems of pediatric 
dentistry. According to a number of researchers, inflammatory diseases of the maxillofacial region account for up to 21% of all surgical and 52% 
of dental diseases in childhood. The course of odontogenic infection in children has a number of features due to the relative immaturity of the organs 
and tissues of the child, imperfection of immunity, abundance of lymphatic tissue, the presence of anatomical and physiological features of the 
structure of teeth and jaws, ease of damage and increased permeability to microbes of natural protective barriers, etc.  

 Key words: jaw, tooth, maxillofacial region, purulent inflammation, hyperemia, edema, tissue, body features, microbes 
 

Камалова Феруза Рахматиллаевна 
Джураева Ферангиз Хакимовна 

Бухарский государственный медицинский институт 
 

ОСОБЕННОСТИ ТЕЧЕНИЯ ГНОЙНОГО ПЕРИОСТИТА ЧЕЛЮСТЕЙ У ДЕТЕЙ 
АННОТАЦИЯ 

Известно, что диагностика и лечение воспалительных заболеваний челюстно-лицевой области представляют одну  из основных 
проблем стоматологии детского возраста. По данным ряда исследователей, воспалительные заболевания челюстно-лицевой области 
составляют до 21 % всех хирургических и 52% стоматологических заболеваний в детском возрасте. 

Течение одонтогенной инфекции у детей имеет ряд особенностей, обусловленных относительной незрелостью органов и тканей 
ребенка, несовершенством иммунитета, обильностью лимфатической ткани, наличием анатомо-физиологических особенностей строения 
зубов и челюстей, легкостью повреждения и повышенной проницаемостью для микробов естественных защитных барьеров и др. . 

Ключевые слова: челюсть, зуб, челюстно-лицевая область, гнойное воспаление, гиперемия, отек, ткань, особенности организма, 
микробы 

 
Долзарблиги: Юз жағ соҳасида учрайдиган йирингли 

яллиғланишларни даволаш ва олдини олиш болалар 
стоматологиясининг асосий вазифаларга киради. Кўп олимларнинг 
фикрича юз жағ соҳаси йирингли яллиғланиг касалликлари барча 
хирургик касалликлар орасида 21%ни, стоматологик касалликлар 
орасида эса 52%ни ташкил этади.  

Болалар ёшида одонтоген йирингли инфекцион 
касалликларнинг кечиши бир неча ўзига хос хусусиятлар билан 

чамбарчас боғлиқ: болалар орган ва тўқималарнинг етарли 
шаклланмаганлиги, лимфатик тўқималарнинг кўплиги, жағ ва 
тишлар тузилишининг ўзига хос анатомо-физиологик хоссалари, 
тўқималарнинг осон зарарланиши ва микробга берилувчанлиги 
шулар жумласидандир. 

Кўп болаларда жағ периоститлари яъни йирингли 
яллиғланишларнинг асосий манбаси кариес тишлардир. Касаллик 
кўзғатувчиси ва бола организмнинг касалликка жавоб 

реакциясидан келиб чиқиб болалар юз жағ соҳасида одонтоген 
инфекциянинг кечиши ўткир ёки хроник тус олиши мумкин. 

Болалар жағ соҳасида периоститлар ривожланиши учун 
биргина микроорганизм етарли эмас. Кўп ҳолларда организм 
ҳимоя реакцияси, махаллий ва умумий иммун тизимининг ҳолати 
билан боғлиқ бўлади. Жараённинг кечишига организмнинг совуқ 
қотиши ёки аксинча ҳаддан ташқари исиб кетиш, бошқа турдаги 
инфекцион касалликлардан кейинги ҳолатлар таъсир қилиши 
мумкин. 

Мақсад: Болалар жағ периоститларини ўзига хос клиник 
кечишини ўрганиш. 

Тадқиқот материаллари: клинико-стоматологик, лаборатор, 
рентгенологик, бактериологик. Клиник текшириш усуллари 
асосий ва қўшимча: асосий текшириш усулларига объектив ва 
субъектив маълумотлар йиғилди. Субъектив текшириш 
маълумотлари асосан беморнинг ўзидан ёки унинг ота-онаси ёки 
қариндошидан касаллик тарихига тегишли бўлган анамнестик 
маълумотлар олинди.Объектив текшириш эса беморни ташқи 
кўруви, юз-жағ сохаси ва оғиз бўшлиғини кўздан кечириш, юз 
юмшоқ тўқималари ва жағларни пайпаслаб кўриш, шунингдек оғиз 
бўшлиғи аъзоларини инструментал текшириш, масалан перкуссия 
ва шунга ўхшаш текшириш усулларини қўлладик. Қўшимча 
текшириш усулларидан эса сабабчи тишнинг дентал 
рентгенографияси ва жағлар рентгенографияси каби текшириш 

усулларидан фойдаландик. Лаборатор текшириш усуллари: 
қоннинг умумий тахлили, биокимёвий тахлили ва қон ивиш 
тизими тахлили,сийдик умумий тахлили кабилар текширилди. 

Тадқиқот натижалари ва уларнинг мухокамаси: Қуйидаги 
тадқиқотлар 114 нафар беморларни клиник текшириш 
натижаларига асосланган. Илмий изланишлар Бухоро давлат 
тиббиёт институти болалар жаррохлик стоматологияси кафедраси 
базаларида олиб борилди.Тиш-жағ системаси ва болалар ёшидаги 
прикус холатларидан келиб чиқиб беморлар 3 гурухга бўлинди. 
Биринчи гурухни 38 нафар бемор 2-5 ёш, иккинчи гурухни 44 
нафар бемор 6-9 ёш, учинчи гурухни эса 32 нафар бемор 10-13 
ёшли болалар ташкил қилди. Барча беморларда йирингли 
яллиғланиш ўчоқлари сохалари ўрганилди (юқори ва пастки жағга 
тегишли бўлган периоститлар,чап ёки ўнг томон). 

Биз томондан ўрганилган 50% беморларда анамнестик, 
клинико-лаборатор ва микробиологик текшириш усуллари 
ўтказилди. Беморларнинг анамнестик ва клинико-лаборатор 
маълумотларни қайд қилиш учун биз томондан карта ишлаб 
чиқилди ва касалликнинг умумий, маҳаллий ва лаборатор 
маълумотларни шу картага киритиб бордик. 

Барча беморлардан касалхонага тушган куни касаллик 
ҳақидаги анамнез йиғилди, касалликнинг маҳаллий ва умумий 
белгилари, организмнинг умумий реакцияси, беморнинг ёндош 
касалликлари ҳақидаги маълумотлар тўлиқ ўрганилди. 

 
Жағ периостити билан бўлимга ётқизилган беморларнинг клиник бахолаш картаси 

 
  Белгилар  баллар 
 
 
Умумий белгилар 

1 Беҳоллик 1 
2 Бош оғриғи 1 
3 Бесаранжомлик 1 
4 Иштаханинг бузилиши, кўнгил айниши 1 
5 Жағ ва тишдаги оғриқлар 1 
6 Тана ҳарорати    36,6-36,90С 1 
7                  37,0-37,90С 2 
8                  38,00С> 3 
9 Лейкоцитлар сони      9-10 * 109 1 
10                      10-14 * 109 2 
11                      14-18 * 109 3 
12 ЭЧТ                 9-16 мм/ч 1 
13                     17-25 мм/ч 2 
14                     26 мм/ч ва юқори 3 
15 ЛИИ                1,5-2,0 1 
16                       2-4 2 
17 4,0 ва юқори  3 

 
 
Маҳаллий белгилар 

18 Коллатералшиш 1 
19 Яллиғланиш инфильтрати 1 
20 Тери гиперемияси 1 
21 Лимфа тугунларнинг катталашиши 1 
22 Сабабчи тишнинг қимирлаб қолиши 1 
23 Тиш милк чўнтагидан йиринг ажралиши 1 
24 Оғиздан бадбўй хид келиши 1 
25 Ўтувчи бурма инфильтрацияси 1 
26 Флюктуация 1 

 27 Альвеолит 1 
 28 Жарохат ўрни 1 
 29 Бир нечта кариесга учраган тишлар 1 
 30 Оғиз бўшлиғи гигиенасининг ёмон ҳолати 1 

 
Беморлар ота-онасидан анамнез йиғганда сабабчи тишнинг 

қачондан бошлаб емирилганлиги, бемор бўлимга ётқизилгунча шу 
тишда даволаш муолажаси ўтказилганми ёки тишда пломба 
мавжудми, оғриқ қачон ва нимадан кейин бошлаганлиги, 
касалликнинг келиб чиқиши учун бирон бир факторнинг ўрни 
борлиги ҳақидаги маълумотлар йиғилди. Бемор ташқи томондан 
кўздан кечирилганда йирингли инфильтрат локализацияси, 
инфильтратнинг жағ олди юмшоқ тўқималарда тарқалганлиги, 

инфильтратнинг консистенцияси ва тери ранги ҳолати кўздан 
кечирилди.  

Оғиз бўшлиғи томонидан тишлар ҳолатига ва шиллиқ қаватига 
эътибор берганда КПУ+кп, оғиз бўшлиғи гигиеник ҳолати, 
сабабчи тиш ҳолати, коронка қисмининг қанчалик емирилганлиги, 
кариоз бўшлиқнинг чуқурлиги, тишнинг қимирлаш даражаси, тиш 
милк чўнтагидан йиринг ажралиши, йирингли яллиғланишнинг 
ўтув бурма бўйлаб тарқалганлик даражаси каби клиник холатларга 



JOURNAL OF ORAL MEDICINE AND CRANIOFACIAL RESEARCH | ЖУРНАЛ СТОМАТОЛОГИИ И КРАНИОФАЦИАЛЬНЫХ ИССЛЕДОВАНИЙ                                  №1 | 2022 

48 
 

эътибор қаратилди. Барча беморларда рентгенологик текширув 
ўтказилди. Шунингдек умумий қон ва сийдик тахлиллари олинди.  

Хулоса: Изланишлар шуни кўрсатдики, периоститлар болалар 
ёшида учраши турли ёшда турлича. 

Бўлимга ётқизилган 114 та бемордан 78 тасида периостит 
юқори жағда учраган. Ёки юқори жағ периостити билан ётиб 
даволанган болалар хам пастки жағ периоститидан кўра 2 баробар 
ортиқлигини кузатдик. Болаларда 4 ёшдан бошлаб юз жағ сохаси 
йирингли яллиғланишлари учрашини гувохи бўлдик. Бунга айнан 
шу ёшда болаларда кариеснинг учраши кўплиги сабаб бўлиши 
мумкин. 

5 ёшдан бошлаб эса йирингли яллиғланишларнинг учраши 
камайиб, буни пастки жағ мисолида кўпроқ кузатдик. 

6 ёшдан бошлаб эса жағларда йирингли яллигланишларнинг 
учраши иккала жағда хам тенг кўрсаткичга эга бўлиб колишини 
кузатдик. 

8 ёшдан бошлаб юқори жағ ўткир йирингли периостити 
устунликка чиқиб олганини гувохи бўлдик. 9 ёшдан бошлаб эса 
юқори жағ периостити камайган, чунки айнан шу ёшдан бошлаб 
ўткир йирингли периоститнинг кўп учраши пастки жағ хисобига 
тўғри келган. 

